KERSKAMP: VAN STADENS

Die Kerskamp her by Van Stadens plaasgevind vanaf 3 to 6 November 2016.

Sommige lede het alreeds vanaf Woensdag-aand die 3rde gekamp en was
ongelukkig om in sterk wind te probeer kamp op slaan. Die lede wat laat
aand ingekom het, het bietjie verligting van die wind gehad en het sommer
gou-gou kamp staan gemaak. Die lede wat ‘n dag verlof geneem het, het
vroeg Donderdag reeds begin aankom vir die Senior Burger kamp, terwyl
die ander kampeerders lekker ingelé het. ‘n Fris windjie is weer-eens
getrotseer om die tente staan te maak. Die res van die lede het stuk-stuk
deur die dag ge-arriveer. Ons was 35 karavane waarvan 4 gaste was. Die
Donderdag het Sandra die leisels vasgevat om die Senior garde te trakteer.

Vrydag het De Wet se kamp maar vroeg reeds in ‘n nagmerrie ontaard toe sy
karavaan se A-raam mors-af gebreek het en halflyf in die nou paadijie beland
het. Boertjie, Frans en Sieg het gou gaan help en gelukkig het die
hoenderplaas se werkswinkel gou in ‘n karavaan herstel winkel verander
om die naweek ‘'n sukses te maak. Vrydag om 18h00 het Tjaart almal
welkom geheet by die kamp en Nelia het vir ons boekevat behartig waarna
die inbetalings by Ishke gedoen was. Die winderige dag het verander in ‘n
wonderlike stil aand terwyl vriende en besoekers lekker om die vure gekuier
het. So tussen die eet, drink en klets is daar probeer om al die nuus op te
vang na die laaste kamp. Soos gewoonlik is daar ‘n wye verskeidenheid van
vleise, worse en disse gebraai en gebak. Sjoe, SAWA Ooskaap kan dalkies
hulle eie braaiboek saamstel met al die interessante braai geregte,
roosterkoeke en broodjies. Die res van die lede het nog so bietjie gekuier en
toe ook die bed nader getrek vir ‘n rustige slapie....maar om die kinders stil
te kry was ‘'n kuns....iets groot sou immers Saterdag plaasvind!

Saterdag oggend het van die lede vroeg opgestaan om te begin
versiersuiker aan maak terwyl die ander kampeerders lekker ingelé het,
seker die verlore slaap van die kinders se gewoel die vorige nag opgevang?
Stort aan die vroue se kant het soos gewoonlik een of twee verassings
gehad toe geen warm water gelewer is vir die dames onder hul storte nie!
Gelukkig het almal skoon gekom en gereed gemaak vir ‘n heerlike dag!

Baie dankie

aan almal
Die kinders het hulsef probeer besig hou in die laaaaaaang oggend en het wat gehelp
elke dan en wan hul ogies tent toe laat dwaal of selfs nuuskierig net verby het om tent
gedrentel om te probeer sien wat Tersia, Claudette en Elzaan prakseer op op te slaan.

die tafels in die tent. Sjoe, dinge sou eers teen 14h00 begin maar die
nuuskierigheid het al hoér vlakke bereik en daar is gou in die ry gestaan en
fluks hande gewas voordat die kleingoed die tafels bestorm het vir ‘'n eie
plekkie. Elkeen het sy bordjie met koekies, hoedjie en versiersuiker bottel
gekry met verskeie bestandele om pragtige koekies vir Ouma en Oupa te
versier en te verpak. ‘n Paar is egter voor verpakking reeds magie toe
gestuur! Claudette het verskeie gesiggies geverf en versoeke het gewissel
van landsvlae to Spiderman! Tersia het toe die kleingoed veras met ‘n klein
geskenk pakkie en sjokolade slee voordat hulle tot orde geroep is en
versoek is om gou bymekaar te kom sit vir boekevat...wat seker baie moeilik
was, veral vir die kleingoed wat nog steeds in die pakkie rondgekrap het!
Boekevat is,nogal vanaf ‘n stoeltjie, deur Judie bedien maar die boodskap
het hoog gemik en die harte en gemoed reg getref.

Na die boodskap is die kinders aangesé om vir Andre, skuus, Kersvader te
roep. Ai, sy slee was so volgepak dat hy glad Liana en Frans
opgekommandeer het as “Elfies”. Kersvader het al die hartjies baie bly
gemaak.... al het van die kinders sy unieke skoen herken as;”...dieselfde as
oom Andre s'n...” Ons Senior Burgers het met verlange na die kinders se
pakkies gestaar maar is toe beloon met beskuit pakkies wat Kersvader
geduldig uitgedeel het. Daar is toe in klein groepies opgebreek en rustig
gebraal en pot gemaak

Sondag oggend se Kersdiens is deur onse Jakie behartig, wat
gelukkig nie 'n stoeltjie nodig gehad het nie maar weer-eens 'n
treffende boodskap op haar mooi manier gelewer het. Ons
kollekte, ten bate van Huis Minette, het vinnig die sakkie laat
rys maar het om een of andere rede soos mis voor die son
verdwyn....tot Liana se ontsteltenis! Beskuldigings, sjoe so gou
na kerk, is wild rondgegooi terwyl sy alles en almal in die tent
deursoek het....behalwe daar waar Ishke reeds rustig die geld
by haar karavaan sit en tel het!

“Old habits die very hard!” Liana se gewoonte om met die geld
deurmekaar te wees en Tjaart se stoutigheid om alles te

verskuif of weg te steek! Gelukkig het Liana se hart die N
spanning verdra en was sy gou weer die rustigheid self. Na tee 5
en koek by die tent is die ou grote soos gewoonlik gou weer
afgeslaan en verpak vir die tog huis-toe met “Richard the

Great” as voorbok leier. (Ai, waar sal ons ooit ‘'n beter tent 3
organiseerder kry?) Dankie Richard vir al die tent oplslanery 3
ondersteuning!

Party lede het vroeg reeds die pad gevat maar andere het laat
middag eers nog ‘n vleisie gebraai voordat hulle huiswaarts
gekeer het na nog 'n heerlike SAWA kamp...behalwe vir Oom
Piet wat bo-op die bult teenspoed met sy motor se koppelaar
gekry het! Hy is egter gou uitgesorteer en die karavaan is
huiswaarts terwyl hulle later die motor kom haal het.

